
GOUVÈNÈ CUOMO ANONSE AKREDITASYON POU NOUVO LEKÓl MEDSIN NAN 

CUNY 
 
 
Gouvènè Andrew Cuomo jodia te anonse akreditasyon pou Lekòl Medsin CUNY, ki 
lokalize nan Kanpis City College nan Harlem. Nouvo lekòl medsin nan pral ogmante 
aksè a yon edikasyon akademik entansif epi fòme doktè yo pou kominote ki defavorize 
yo nan eta. 
 
“Aksyon sa ap ogmante travay, rechèch ak opòtinite rechèch pou etidyan yo ansanm 
avèk manm pwofesè yo nan Lekòl Medsin CUNY nan Harlem e li pral ede nouvo 
jeenrasyon travayè swen sante yo sèvi kominote yo nan Eta New York,” Gouvènè 
Cuomo te deklare. “Nouvo lekòl sa se yon lòt etap nan direksyon pou fè swen medikal 
vin pi aksesib pou tout Nouyòkè yo.”  
 
Lekòl Medsin CUNY an pral lanse klas inogiral 2016 li an patenarya avèk Sistèm Sante 
St. Barnabas nan Sid Bronx. 
 
Komite lyezon sou Edikasyon Medikal, yon akreditè Depatman Edikayon Etazini rekonèt 
pwogram edikasyon medikal kap kondwi a yon diplòm doktè, te apwouve nouvo lekòl la 
apre yon egzaminasyon entansif nan pwogam detid li, etablisman ansèyman ak 
patenarya klinik yo. 
 
Daprè Asosyasyon Kolèj Medikal Ameriken yo, Eta New York ansanm avèk peyi a ap fè 
fas a yon ensifizans doktè. Nan 2025, yo estime ke demann pou doktè pral depase 
rezèv la nan yon nivo de 46,000 a 90,000. Pou doktè swen prensipal yo, diminisyon an 
prevwa pou l ant 12,500 ak 31,000 doktè. Daprè yon etid Fondasyon Kaiser te fè nan 
ane 2013, Eta New York ap reponn a sèlman 40 pousan nan bezwen pou swen 
prensipal li yo, youn nan pi ba pousantaj nan peyi a. 
 
Chanselye James B. Milliken te deklare, “Nou remèsye Gouvènè Cuomo ak eta ansanm 
avèk lidè yo nan vil la pou sipò yo a angajman istorik CUNY pou aksè a bon jan kalite 
edikasyon swen sante pou konstiyan yo ki mal reprezante nan New York. Nouvo lekòl 
medsin nan se yon lojik ak pwolongasyon nesesè kolèj prestijye pwogram bio-medikal 
40-ane te jwenn rekonesans kòm yon lidè nan edike minorite ki mal reprezante yo pou 
pratik medikal. Yo pral bay CUNY ak City College diplòm Medsin pou premye fwa nan 
preske 170-ane istwa.” 

Chanselye Milliken egalman te eksprime apresyasyon pou Prezidan City College Lisa 
S. Coico, Dr. Maurizio Trevisan, MD, Provost ak Dwayen Sophie Davis Lekòl Edikasyon 
Bio-Medikal, ansanm avèk ekip yo pou “travay eksepsyonèl nan bi pou rann posib 
etablisman Lekòl Medsin CUNY nan City College.” 
 
Prezidan Coico te deklare, “Depi fondasyon l nan 1847, City College te bay bon jan 
kalite edikasyon a bon mache pou Nouyòkè yo ki te ka otreman pa ka ale nan kolèj. 
Nouvo Lekòl Medsin CUNY nan City College la se yon ekstansyon natirèl nan 
fondasyon misyon fonse nou ki pral ouvè pòt pou etidyan ki mal reprezante yo epi fòme 
doktè pou kominote ki defavorize yo nan vil ak eta nou an. Pwogram akademik inik nou 
an enfize yon espri sèvis ak jistis sosyal. Kesewa diplome nou yo gen diplòm kòm doktè 
swen prensiapl, pedyat oswa chirijyen plastisyen, yo prevwa pou tout gen yon 
angajamn pwofon pou sèvi kominote ki defavorize yo.”  
 
Scott Cooper, Doktè, prezidan ak PDG Sistèm Sante SBH, sa ki gen ladan Lopital St. 
Barnabas, te fè elòj patenarya avèk CCNY, deklare, “Tankou CUNY, nou gen yon 
misyon konvnab pou bay bon jan kalite swen puo kominote ki defavorize yo. Avèk 
resous konbine nou ak angajman, sila yo kap fè fas avèk diferans pral gen plis bon 
rezon pou espere.”  
 
Lekòl Medsin CUNY te resevwa “Estati Accreditasyon – Preliminè” chwa ki soti nan 
LCMD nan dat 10 jen. Estati akreditasyon preliminè se yon etap enpòtan pou nouvo 
lekòl medsin nan e li se fwi yon pwosesis volontè, entansif, egzaminasyon, asirans-
kalite ki detèmine si pwogram nan reponn a kondisyon ki te etabli yo. Pwosesis sa ap 
ranfòse egalman amelyorasyon pwogram ak enstitisyon.  
 
Premye Lekòl Medsin CUNY ki gen klas 70 etidyan pral kòmanse nan otòn 2016. Yon 
kanpay sou wout pou ranmase $20 milyon nan prè ki pa gen enterè pou etidyan sa yo.  
 
Depite Charles B. Rangel te deklare, “Avèk etablisman Lekòl Medsin CUNY, rezidan yo 
nan zòn avwazinan lekòl la ansanm avèk nan vil la pral kounye a gen plis aksè a 
premye swen. Pandan twò lontan, kominote yo nan vil la ak nan eta te soufri akoz de 
ensifizans pwofesyonèl medikal enpòtan. Kounye a, avèk Lekòl Medsin CUNY an, nou 
anmezi pou bay swen medikal ki nesesè anpil nan kominote ki defavorize yo epi travay 
egalman nan bi pou konble mank pwofesyonèl medikal non sèlman nan New York men 
egalman toupatou nan peyi a.” 
 
Senatè Adriano Espaillat te deklare, “Validasyon Lekòl Sophie Davis kòm yon lekòl 
Medsin ki antyèman akredite se yon okazyon enpòtan pou kèk nan etidyan anbisye nou 
yo kap pouswiv yon karyè medikal ki gen avni nan yon kantite kominote ki defavorize 
nan tout eta. Pwogram sa a konbine yon pwogram detid apwofondi avèk eksperyans 
aprantisaj ki nesesè pou pave wout la pou etidyan yo vini doktè ak enfimyè ke nou 
bezwen anpil pou sipòte pasyan yo nan eta.” 
 
Manmn Asanble Keith L.T. Wright te deklare, “Avèk lansman Lekòl Medsin CUNY, 
etidyan yo ka kontinye edikasyon medikal ansanm avèk karyè yo isit la nan kominote 
nou an. Nap ede rezoud mank pwofesyonèl medikal ki twoublan nan Eta New York 

pandan lap amelyore chwa swen prensipal pou kominote nou yo ki soufri nan aksè 
restren swen nesesè. Mwen kontan pou m akeyi nouvo Lekòl Medsin CUNY nan 
Harlem e map rete tann pou yon kolaborasyon ant kominote nou an ak Inivèsite a.” 
 
Manm Konsèy Inez E. Dickens te deklare “Avèk akreditayson Lekòl Sophie Davis kòm 
yon Lekòl Medsin CUNY, pasyan yo nan kominote ki defavorize yo ka kòmanse respire 
pi fasil konnen ke doktè ak enfimyè ki soti lokal sou wout, kòmanse avèk klas 2016 la. 
Lekòl Medsin sa aji non sèlman kòm yon flanbo espwa pou fanmi yo ki nan bezwen, 
men bay etidyan nou yo yon opòtinite pou pouswiv objektif pwofesyonèl yo nan youn 
nan pwogram fòmasyon medsin eksepsyonèl nan peyi a.” 
 
Lekòl Medsin CUNY nan City College bati sou yon rekò reyalizasyon Edikasyon Bio-
medikal Lekòl Sophie Davis. Fonde nan 1973 avèk sipò jenere ki soti bò kote byenfetè 
ak ansyen etidyan Leonard ak Sophie Davis, lekòl Sophie Davis la te mete yon aksan 
spesyal sou relasyon pasyan /doktè kidonk diplome li yo, kèlkeswa spesyalite yo, trete 
pasyan yo avèk yon apwòch kiltirèl inik ki santre sou pasyan. 
 
Lekòl Sophie Davis te jwenn rekonesans kòm yon lidè nan edike minorite ki mal 
reprezante yo pou pratik medikal. Apre senkan edikasyon nan Lekòl Sophie Davis, 
etidyan yo te transfere nan lòt lekòl medikal ki antyèman akredite pandan dènye dezan 
edikasyon klinik lan. Akoz demann kap ogmante pou espas transfè, CUNY te oblije pran 
desizyon pou swa fèmen pwogram edikasyon li a oswa devlope yon pwogram konplè. 
Pou kontinye sèvi popilasyon etidyan yo nan CUNY ansanm avèk kominote yo ki 
depann sou diplome li yo, chwa a te klè. Pandan senkan ki sot pase yo, apeprè 43 
pousan nan etidyan yo ki te diplome nan Lekòl Sophie Davis se te nwa oswa panyòl. An 
konparezon, nwa yo konpoze 6 pousan nan diplome lekòl medsin peyi a. Panyòl yo se 
5 pousan nan diplome lekòl medsin peyi a, daprè Asosyasyon Ameriken Kolèj Medikal.  
 
Transfòmasyon Lekòl Sophie Davis an yon lekòl Medsin CUNY ki antyèman akredite 
pral pèmèt efò l pou reponn a bezwen presan swen sante New York nan bay yon 
chemen edikasyon medikal inik pou doktè konpetan kap bay swen. 
 
Pandan pils pase 40 ane nan edike etidyan pou pratik medikal, Lekòl Sophie Davis te 
devlope pwogram fòmasyon doktè ki pi inik, kolabore avèk lekòl medsin yo nan New 
York ak lòt eta yo. 
 
Toutfwa, majorite diplome yo nan Sophie Davis gen lisans pou pratik medsin nan Eta 
New York, anpil nan swen prensipal, e pifò ap travay nan domèn ki manke doktè yo 
oswa sou yon baz pasyan defavorize. Lekòl Medsin CUNY an prevwa tou pou bay 
etidyan li yo eksperyans klinik pi bonè grasa yon pwogram etid ki entegre kou ak 
ansèyman eksperyans ansanm avèk fòmasyon medikal pou vin lidè nan swen kominotè 
nan peyi a. 

